
Introducción 
La sociedad contemporánea está caracterizada por su estructura en red. Ya casi es una obviedad 
decir que vivimos en una sociedad red, es decir, una sociedad construida en torno a redes 
personales y corporativas. Las tecnologías que nos rodean han establecido este paradigma como 
pauta organizativa para el trabajo, el ocio, la vida familiar y todos los ámbitos en los que nos 
movemos. Por lo tanto, más que una moda es una estructura organizativa básica de la 
contemporaneidad. 

Sin embargo, en el campo de la educación aún es un objetivo que está en proceso y aparece 
frecuentemente como utopía a realizar. El paradigma de la red, como un sistema en el que “al 
menos dos organizaciones que trabajan de manera conjunta con un propósito compartido, por al 
menos un cierto tiempo’’ (Muijs, West & Ainscow,  2010: 6)1, ayuda a que se generen sinergias, es 
decir, se integren elementos que dan como resultado algo mayor que la simple adición de las 
partes; se aprovechen y maximicen las cualidades de cada uno de los elementos de la red; sus 
fortalezas se replican en los otros miembros; sus debilidades se disminuyen gracias a las 
fortalezas del resto. 

Ese ha sido el leiv motiv que ha motivado la realización de este simposio. Ayudar a romper con las 
inercias que conducen al individualismo para acercarse a un paradigma que ayuda a superar las 
limitaciones de la investigación en educación.  

Las redes se hacen de y con personas en las que la horizontalidad se establece de base. Cada 
participante es un “nodo”, un punto desde donde se vinculan los diferentes actores. Estamos 
hablando de personas que se interrelacionan, colocando a disposición de otros sus recursos, sus 
contactos, sus conocimientos, pero también sus dudas, sus problemas, sus limitaciones. Una red 
es una forma de trabajar en colaboración, de compartir, de enfrentar el mundo.  

Esta fortaleza de la red se ve acrecentada cuando, como en el caso que nos ocupa en este texto, 
se trata de una unión de Redes. Dos organizaciones identificadas de Excelencia en Educación por 
el Ministerio de Economía y Competitividad. 

Las dos Redes en Educación (REUNI+D -Red Universitaria de Investigación e Innovación Educativa- 
y RILME -Red de Investigación sobre Liderazgo y Mejora de la Educación-) deciden unirse para 
ayudar a visibilizar la investigación educativa en España. Entre las dos congregan 17 grupos de 
investigación de reconocido prestigio de también 17 universidades españolas. Las dos tienen 
como finalidad principal potenciar la investigación, REUNI+D se focaliza en educación y la difusión 
y transferencia de sus resultados, y RILME en el Liderazgo y la Mejora Educativa.  

El Simposio Conectando Redes pretende establecer sinergias y contribuir a enriquecer el trabajo 
de ambas redes. Tiene su antecedente en el I Simposio Internacional Creando Redes, organizado 
por REUNI+D en 2013. 

En la presente edición se ha querido poner de relieve aquellas cuestiones que interesan y 
preocupan a los grupos de investigación relacionados con la educación, sus técnicas de 
investigación y el desarrollo del conocimiento pedagógico. En definitiva, contribuir a la mejora de 
la visibilidad de los estudios que realizan investigadores/as y grupos de investigación de nuestro 
país. 

En el simposio han tenido cabida todos aquellos profesionales de la educación preocupados por la 
investigación educativa, aportando, escuchando, impulsando y mostrando el desarrollo del 
conocimiento educativo que cada uno está generando.  

                                                           
1 Muijs, D.;  West, M.;  & Ainscow, M.  (2010) Why network? Theoretical perspectives on networking School 

Effectiveness and School Improvement, 21, 1, 5-26 

http://reunid.eu/
http://rilme.gice-uam.es/
http://som.esbrina.eu/reunid/


  

9  

CONECTANDO REDES ha favorecido, por tanto, la difusión de trabajos y su transferencia en la 
sociedad, y ha sido el medio de comunicación adecuado para fomentar el conocimiento y el 
establecimiento de nuevas implicaciones y/o colaboraciones entre grupos. 

Sus finalidades principales se centraron en debatir acerca de:  
a) cómo la investigación contribuye en la transformación de la realidad educativa.  
b) cómo establecer conexiones entre investigación, políticas y prácticas educativas.  
Centrando sus objetivos en:  
1. Indagar sobre la importancia y la necesidad de investigar en redes y aportar criterios para 
mejorar la calidad, profundidad y transferencia de los resultados de la investigación educativa.  
2. Revisar los principales temas y problemas de investigación abordados desde ambas redes y su 
relación con la práctica.  
3. Analizar las fortalezas y debilidades de la difusión, divulgación y transferencia derivados de la 
investigación en educación.  
4. Plantear el sentido de los encuentros y desencuentros entre la investigación, las políticas y las 
prácticas educativas.  
 
Las temáticas propuestas, en forma de cuestiones a explorar, para dar respuesta a los objetivos 
planteados giraron en torno a los siguientes interrogantes:  
 
- ¿Cómo está contribuyendo la investigación a la mejora de las políticas y prácticas educativas?  
- ¿Cómo establecer diálogos fructíferos entre la investigación, las políticas y las prácticas 
educativas?  
- ¿Cuál es el estado actual de la investigación, difusión, divulgación y transferencia de resultados?  
Preguntas para ser abordadas desde los siguientes campos de conocimiento:  
 
1. Liderazgo y organización educativa  
2. Tecnología educativa  
3. Formación del profesorado  
4. Innovación Educativa  
5. Diversidad, igualdad e inclusión educativa  
6. Educación Ambiental  
7. Evaluación Educativa  
8. Metodologías de Investigación  
 
El simposio comenzó con la conferencia titulada “Networks of opportunity for Educational 
Transformation – A European Perspective” a cargo de Ola Erstad. La conferencia de cierre estuvo 
a cargo de Capitolina Díaz, con el título “El Análisis de Género en la Investigación Educativa”. El 
simposio contó también con una Mesa Redonda con los responsables de cada Red, así como un 
espacio destinado al diálogo sobre la problemática en tono a la investigación en España. Puede 
accederse al contenido, en vídeo, de estas sesiones en el siguiente enlace: 
http://conectandoredes.reunid.eu/#vide  
 
En este texto se han incorporado los 76 trabajos aceptados para su comunicación en el Simposio, 

refieren a contribuciones que dan cuenta de investigaciones y proyectos realizados en los últimos 

años, debajo de cada epígrafe, se recogen las aportaciones vinculadas a cada eje. El valor de este 

volumen está, justamente, en la compilación. Es la que permite dar cuenta del estado de la 

cuestión de la construcción de conocimiento en los diferentes campos. Esperamos que este 

trabajo sirva de ayuda para continuar trabajando en sinergia, hacia la mejora de la visibilidad de la 

investigación en educación de calidad que se realiza en nuestro contexto. 

 Santiago de Compostela, julio de 2018  

Palabras chave: Cultura da Sustentabilidade, Educación para o Desenvolvemento, 
Cooperación, Investigación-Acción, Educación Secundaria. 

Resumo:  

O propósito desta comunicación é presentar a traxectoria trazada a través de tres 
proxectos que vinculan a investigación básica e aplicada coa formación de profesorado 
de educación secundaria en Galicia e República Dominicana en torno á cultura da 
sustentabilidade e a cooperación. Neste sentido, descríbese a relación temporal e 
metodolóxica entre os proxectos de Cultura da Sustentabilidade e Cooperación ao 
Desenvolvemento (CSC), Cultura da Sustentabilidade e Formación do Profesorado 
(+COMUNIDADE) e os Procesos Educativos para a Transición a unha Cultura da 
Sustentabilidade (ALIANZA TERRA), inscritos no marco epistemolóxico e axiolóxico da 
Educación Transformadora e a Cultura da Sensibilidade e a Cooperación. De xeito máis 
detallado, afóndase na caracterización e presentación de obxectivos, metodoloxía e 
resultados obtidos ata o momento no último proxecto (Alianza Terra).  
O proxecto ALIANZA TERRA caracterízase por ser unha proposta innovadora e complexa 
que pretende dar resposta a nivel escolar ás problemáticas sociais e ambientais que 

singularizan o noso tempo, caracterizado por un contexto de crise socio-ambiental e, 
en consecuencia, de humanidade. Unha situación que polo seu alcance e significado 
global tamén incumbe ás comunidades locais emprazadas en Galicia e a República 
Dominicana, especificamente nos centros de educación secundaria. Neste contexto 
temporal, espacial e circunstancial, ALIANZA TERRA oriéntase a dúas cuestións centrais: 
a primeira, a dinamización de procesos de creación de coñecemento que dean lugar a 
propostas pedagóxicas innovadoras e á produción de materias didácticos que sirvan 
para educar nos institutos sobre a cultura da sustentabilidade e a cooperación; a 
segunda, a formación do profesorado e do colectivo de estudantes de secundaria na 
análise, resposta e transformación de valores, actitudes e comportamentos cara á 
mellora das relacións entre os seres humanos e destes coa natureza. 
 
Introdución 

O traballo que aquí se presenta pretende dar conta do proxecto de investigación 

denominado Procesos e prácticas educativas para a transición a unha cultura da 

sustentabilidade e a cooperación en Galicia e República Dominicana – investigación 

acción, sintetizado no acrónimo ALIANZA TERRA, o cal se inscribe no marco conceptual 

e propositivo da 5ª xeración da Educación para o Desenvolvemento (EpD) (Aguado, 

2011), centrado na configuración dunha cidadanía planetaria, responsable e 

comprometida coa superación das inxustizas e dos problemas xerados pola crise 

ambiental e económica.  

Considerando o enfoque de aprendizaxe lonxitudinal, de impacto social da 

investigación, este proxecto constitúe a prolongación dunha liña de estudo no eido da 

Educación para o Desenvolvemento e a Cultura da Sustentabilidade que se inicia en 

setembro de 2014 coa realización da investigación “Cultura da sostenibilidade e 

cooperación ao desenvolvemento:  realidades e perspectivas educativas en Galicia e 

República Dominicana (identificado co acrónimo CSC)” (2014-2015), desenvolvido en 

agrupación entre o Grupo de Investigación en Pedagoxía Social e Educación Ambiental 

SEPA-interea da Universidade de Santiago de Compostela e a ONGD InteRed Galicia. 

Neste estudo recompilouse información en torno aos coñecementos, as prácticas, os 

compromisos e as expectativas da poboación estudantil e do profesorado de 

educación secundaria en relación a Cultura da Sustentabilidade e a cooperación no 

contexto escolar nos contextos territoriais de Galicia e República Dominicana. 

Considerando a relevancia dos resultados, valorouse a súa aplicación na realidade de 

Galicia, dando lugar ao proxecto de intervención educativa, denominado Procesos 

educativos para a construción dunha Cultura da Sustentabilidade, o Coidado e a 

Cooperación en Centros Educativos de Galicia (+COMUNIDADE) (2016-2017), centrado 

na formación do profesorado e o alumnado dos institutos de secundaria en Galicia no 

eido da Cultura da Sustentabilidade, o coidado e a cooperación a nivel local e global. 

A experiencia e os resultados positivos destes dous proxectos (CSC e +COMUNIDADE), 

pretenden ser agora continuados e ampliados, tanto a nivel temático como territorial, 

por medio do proxecto ALIANZA TERRA, orientado á produción de coñecemento 

pedagóxico e materiais didácticos innovadores sobre a Cultura da Sustentabilidade, así 

como ao deseño e aplicación de estratexias educativas que faciliten a transición cara a 

cultura da sustentabilidade e a cooperación, a través da formación do profesorado e 

alumnado en Galicia e República Dominicana. Un proceso de continuidade e 

complementariedade investigadora que se ilustra no seguinte gráfico:   

 

Figura 1.  Proceso de continuidade e complementariedade investigadora dos proxectos. 

ALIANZA TERRA pretende dar resposta a nivel educativo ás problemáticas sociais e 

ambientais que singularizan o noso tempo: as desigualdades económicas e sociais, a 

desconsideración da vida, a destrución dos ecosistemas e a práctica dun estilo de vida 

destrutivo para as persoas e o ambiente, que no seu conxunto configuran un contexto 

de profunda crise de humanidade. Unha situación que polo seu alcance e significado 

global tamén incumbe ás comunidades locais emprazadas en Galicia e a República 

Dominicana, especificamente nos centros educativos de Educación Secundaria 

Obrigatoria e Bacharelato de titularidade pública ou concertada. 

Neste contexto temporal, espacial y circunstancial, ALIANZA TERRA pretende axustarse 

a dúas cuestións fundamentais: a primeira, a dinamización de procesos de creación de 

coñecemento que dean lugar a propostas pedagóxicas innovadoras e á produción de 

materias didácticos que sirvan para educar nos institutos sobre a cultura da 

sustentabilidade e a cooperación; o segundo, a formación do profesorado e do 

colectivo de estudantes de secundaria na análise, resposta e transformación de 

actitudes, comportamentos e valores cara á mellora das relacións entre os seres 

humanos e destes coa natureza. 

Considerando os propósitos centrais do proxecto ALIANZA TERRA, cómpre destacar 

aqueles estudos que atenden a comprensión e análise das actitudes en relación ao 

medio ambiente e á problemática ambiental e de desenvolvemento, vinculo explorado 

entre outros por González e Amérigo (1999). Neste senso, unha lectura retrospectiva 

permite identificar traballos de investigación e reflexión teórica que centran a súa 

atención nos factores que determinan as actitudes cara o medio ambiente (Amérigo, 

González e Aragonés, 1995; Cottrell, 2003; Guérin, Crête e Mercier, 2001), así como 

das condutas proambientais (Corraliza e Martín, 2000; Kaiser, Hübner e Bogner, 2005; 

Kortenkamp e Moore, 2001), tal e como reflicte o traballo de Álvarez e Vega (2009), en 

relación ao estado da arte no estudo da vinculación entre coñecementos e actitudes 

sostibles. Algúns autores traballaron tratando de explicar, describir e predicir a 

realización de condutas responsables co medio ambiente (Bamberg e Möser, 2007; 

Corral-Verdugo, 1996;  Eagly e Chaiken, 1993; Grob, 1995; Himes, Hungerford e 

Tomera, 1986-87; Hopper e Nielsen, 1991; Schultz e Zelezny, 1999); e a teoría do valor, 

as normas e as crenzas cara o medio ambiente (Stern, 2000; Stern, Dietz, Abel, 

Guagnano e Kalof, 1999). A evolución destes traballos permite apreciar que non 

abonda cunha indagación centrada nos coñecementos previos, senón que hai que 

abordar outra serie de factores determinantes, xa que a correlación entre a 

preocupación polos problemas ambientais e a conducta ecoloxicamente responsable 

é, en xeral, moi baixa. 

As investigacións orientadas a explorar o coñecemento, as prácticas, os compromisos e 

as expectativas do profesorado en relación á Cultura da Sustentabilidade son escasas 

no contexto español. Non obstante, a nivel internacional foi un tema recorrente, 

especialmente no ámbito da formación inicial do profesorado e o profesorado en 

activo, sendo o coñecemento e a percepción previa do Desenvolvemento Sostible os 

eixes máis frecuentes de análise. Segundo Granados (2010), é o caso de investigacións 

como as de Corney e Reid (2007), Firth e Winter (2007), Meyer (2007), Nikel (2005) e 

Summers, Corney e Childs (2003), dirixidos na súa maioría á análise dos programas de 

formación do ámbito universitario. No concernente á formación do profesorado en 

activo, Granados (2010) sinala que as investigacións son numerosas e cita autores 

como Cheadle, Symons e Pitt (2004), Granados (2005), Reid (1998; 2000), e novamente 

a Summers, Corney e Childs (2003), que realizaron estudos para indagar sobre o 

coñecemento dos profesores ao redor da Educación para o Desenvolvemento Sostible 

e os obstáculos que representa asumir esta orientación educativa.  

No que se refire ao alumnado de secundaria e bacharelato, algúns traballos indagan 

neste colectivo co obxecto de mellorar a práctica educativa (Álvarez, De la Fuente, 

Fernández e García, 1999; Arto, 2010; Gomera, Villamandos e Vaquero, 2012). O 

propio Grupo SEPA ten unha relevante traxectoria investigadora neste eido, 

participando ou coordinando estudos como Eurosurvey Report. A study of 

schoolchildren’s attitudes towards the environment in member countries of the Council 

of Europe (estudo europeo sobre actitudes da infancia ante o medio ambiente en 

países membros do Consello de Europa) no 1993; A análise das representacións sociais 

dos problemas ambientais globais como base para o desenvolvemento de materiais e 

programas de Educación Ambiental, entre 2001 e 2002; ou o proxecto titulado La 

relación entre ciencia y cultura común en las representaciones sociales del cambio 

climático: aportes a la educación y comunicación de los riesgos climáticos,  na que 

participaron universidades de España, Portugal, México e Brasil, entre 2013 e 2015. 

Nunha liña similar sitúase o estudo La alfabetización climática en Educación 

Secundaria: análisis transcultural de las representaciones sociales del Cambio Climático 

en estudiantes, docentes y material curricular, cuxo desenvolvemento está en curso na 

actualidade. 

Dende unha perspectiva aínda máis próxima aos temas abordados en ALIANZA TERRA 

e vinculado a este, o proxecto Cultura da sostenibilidade e cooperación ao 

desenvolvemento: realidades e perspectivas educativas en Galicia e República 

Dominicana é un referente directo. Os resultados desta investigación indican que entre 

o alumnado existe un nivel de coñecemento teórico básico sobre os factores que 

configuran a Cultura da Sustentabilidade (recoñecemento e resolución de problemas 

ambientais e sociais, cooperación, cidadanía global, interdependencia e 

ecodependencia), pero tamén destaca a súa case nula competencia práctica para facer 

fronte a estes problemas no nivel persoal, comunitario e planetario. Así mesmo, 

constatouse a motivación e vontade do profesorado para implicarse en proxectos 

desta natureza, recalcando a súa demanda de formación e de oportunidades para 

integrar a visión da cultura da sustentabilidade e a cooperación na súa acción docente. 

Coñecementos que constitúen a base do proxecto que se presenta aquí. 

Dende unha óptica máis aplicada e centrada na vida cotiá das persoas, as coordenadas 

de actuación do proxecto, en maior ou menor medida, foron xa abordadas desde a 

década dos 80 e con especial énfase no século XXI. Expuxéronse, entre outros, en 

programas como os Obxectivos de Desenvolvemento do Milenio, a Educación para 

Todos, o Decenio da Educación para o Desenvolvemento Sustentable, os Obxectivos de 

Desenvolvemento Sustentable, o Protocolo de Kioto, etc., caracterizados polo seu 

escaso nivel de logro, apuntando unha vez máis á urxencia de actuar e implicarse na 

transformación da realidade. 

En Galicia os axentes da sociedade civil (ONGDs, asociacións, sindicatos, fundacións), o 

goberno nacional e autonómico e as entidades de carácter académico emprenderon 

múltiples iniciativas cun impacto limitado na transformación real dos valores, as 

actitudes, os principios e estilos que rexen a vida das persoas, evidenciando, unha vez 

máis, a urxencia de seguir traballando en ámbitos estratéxicos como a educación 

institucional. Neste senso, os datos recompilados no  traballo de tese de Barba (2015) 

xustifican a necesaria implicación activa do profesorado nos procesos de análise e de 

elaboración de propostas, como vía para reforzar a dimensión da Educación Ambiental 

para unha Cultura da Sustentabilidade. Un proceso que, en síntese, pretende colocar 

en primeira liña a preocupación polo ambiente e o coidado da vida para as xeracións 

presentes e futuras. 

Obxectivos 

O proxecto ALIANZA TERRA busca profundar no  sentido, utilidade e impacto do 

coñecemento explorado polos proxectos que o precederon, na liña de facelo útil para 

mellorar as condicións de vida das persoas. Neste sentido, formúlanse os seguintes 

obxectivos de investigación–acción: 

• Xerar coñecemento para mellorar as prácticas educativas do profesorado de 

Secundaria en torno á cultura da sustentabilidade e a cooperación mediante 

procesos de reflexión e investigación colectiva. 

• Deseñar, desenvolver e publicar material didáctico e propostas pedagóxicas 

innovadoras no eido da cultura da sustentabilidade e a cooperación, proceso 

que será dinamizado polo colectivo docente dos centros educativos 

participantes. 

• Propiciar o impacto dos resultados da investigación Cultura  da Sostenibilidade 

e Cooperación ao Desenvolvemento: Realidades e Perspectivas Educativas en 

Galicia e República Dominicana (CSC), por medio da organización de estratexias 

formativas para a devolución do coñecemento e a información aos colectivos 

participantes e á asunción de novos desafíos en relación á cultura da 

sustentabilidade e a cooperación no seu contexto de referencia. 

Metodoloxía 

O proxecto ALIANZA TERRA caracterizase pola integración da exploración e creación de 

coñecemento coa intervención práctica-transformadora no contexto de estudo. Neste 

senso, para procurar a viabilidade do proxecto e o logro dos obxectivos do mesmo 

aplícase a estratexia metodolóxica da investigación-acción, que pode definirse como o 

proceso dialéctico de aprendizaxe e investigación no que por medio da reflexión, a 

interacción e a experiencia cotiá as persoas descobren, redescobren, aprenden e 

ensinan, co fin de mellorar o seus propios coñecementos, para a través deles cambiar 

as súas condiciones reais de existencia (Perez Serrano, 1990; López de Ceballos, 1987; 

Latorre, 2003).  

Consideramos que a estratexia metodolóxica que se propón é a máis adecuada para a 

realización de procesos de devolución de coñecemento e información á poboación, en 

canto non se limita á transmisión unidireccional do saber, senón máis ben se preocupa 

pola interacción dialóxica e a creación conxunta de coñecemento, ligando estes 

procesos ao impacto transformador na vida dos suxeitos, a partir da dialéctica entre a 

reflexión teórica e a acción práctica. 

A proposta aplícase ao colectivo de profesores de 9 centros urbanos e rurais, 5 en 

Galicia e outros 4 en República Dominicana, do nivel da educación secundaria 

obrigatoria e post-obrigatoria, onde en función da motivación e interese do 

profesorado tamén se desenvolveran proxectos de aula sobre a cultura da 

sustentabilidade e a cooperación co alumnado, como se amplía no seguinte esquema 

que resume gráficamente o proceder metodolóxico: 

Figura 2.  Estratexia metodolóxica do proxecto ALIANZA TERRA. 

A estratexia metodolóxica aplicada para a recolección de datos, a produción de 

materiais didácticos e a implementación de procesos formativos é a seguinte: 

1) Investigación e innovación educativa nos centros participantes.  

Ao longo deste curso académico 2017-2018 un grupo de profesores en cada centro 

participante (9) está a desenvolver diversas tarefas de xeración de coñecemento 

DATOS PROCESADOS DO PROXECTO CSC  2014-2015 

(Equipo USC – InteRed) 
Grupos de discusión, representación iconográfica e 

análise de libros de texto 

FORMACIÓN 
PROFESORADO 

5 Galicia / 4 R.D. 
-centros urbanos 

- centros rurais 

FORMACIÓN 
ALUMNADO 

5 Galicia / 4 R.D. 
-centros urbanos 

- centros rurais 

PROXECTOS  
Aprendizaxe servizo 

Impacto na 
comunidade escolar e 

local 

PROFESORADO 

Reflexión 
técnica/teórica 

Produción de material 
 didáctico e pedagóxico 

Publicacións / blog

IMPACTO - COMPROMISOS E PROPOSTAS DE CAMBIO 
SOSTIBLES  

PROFESORADO – ALUMNADO – COMUNIDADE 

Comportamentos, valores, prácticas educativas e políticas 

pedagóxico, análise de información,  estudo de discursos e identificación de factores 

que potencian ou o dificultan o traballo educativo no eido da cultura da 

sustentabilidade e a cooperación nos seus contextos de referencia.  

A organización dos grupos de traballo por centro, responde á iniciativa de crear un 

escenario formativo e de investigación para a análise compartida sobre os principios e 

contidos pedagóxicos que poden potenciar o tratamento do tema da cultura da 

sustentabilidade e a cooperación. A información xerada polos grupos de traballo será 

recollida e sistematizada polos membros do grupo de investigación. 

En total organízanse 9 grupos de traballo do profesorado, 5 en Galicia e 4 na República 

Dominicana. Para a selección dos participantes tómanse en conta variables de 

procedencia de centros públicos e privados, rurais urbanos e a equidade de xénero. A 

dinámica interna de organización dos grupos é consensuada polos propios profesores. 

Os investigadores implícanse no acompañamento presencial e virtual dos grupos e na 

sistematización da información producida polo profesorado.  

2) Elaboración de materiais didácticos (impresos/audiovisuais).  

Os coñecementos adquiridos sobre a cultura da sustentabilidade e a cooperación serán 

plasmados na produción de materias didácticos innovadores nos vindeiros  meses. O 

cometido específico do grupo será deseñar, elaborar e publicar materiais didácticos en 

soporte de papel o en formato dixital. Proceso no cal contarán co asesoramento dos 

membros do proxecto. 

Organizaranse dous grupos de traballo, un en Galicia e outro na República Dominicana. 

O grupos serán interdisciplinares e estarán formados polos profesores de todos os 

centros participantes no proxecto, constituíndo unha rede de mestres para a 

produción de materias didácticos en Galicia e outra na República Dominicana.  

Os materias producidos serán publicados no marco do proxecto ALIANZA TERRA, en 

soporte de papel ou en formato dixital, considerando criterios de difusión e aplicación.  

3) Seminarios de formación e devolución de información.  

A desenvolver en Galicia e República Dominicana. En Galicia polas posibilidades de 

comunicación presencial están a ser desenvolvidos ao longo deste curso académico 

2017-2018, non así na República Dominicana, onde estes procesos formativos se 

concentraron no mes de febreiro do 2018.  

Estes seminarios formativos estrutúranse en base a información e os resultados do 

proxecto  “Cultura da sostenibilidade e cooperación ao desenvolvemento:  realidades e 

perspectivas educativas en Galicia e República Dominicana” (CSC) (2014-2015). Unha 

tarefa que da lugar á análise da información recompilada a través do proxecto CSC en 

cada un dos centros participantes, á avaliación do tratamento pedagóxico das 

problemáticas ambientais, a propostas alternativas e á elaboración de informes para 

os responsables das políticas ambientais e educativas, co obxectivo de dar a coñecer 

ou denunciar os problemas socio-ambientais e implicar á comunidade educativa nas 

posibles solucións. 

Os seminarios de formación están a ser desenvolvidos en cada un dos centros 

participantes, e teñen un carácter aberto para conxunto do persoal docente, 

especialmente aos profesores de secundaria. 

4) Aprendizaxe – servizo: impacto no centro educativo e na comunidade local.  

Os profesores que participan nos seminarios de formación comprométense coa tarefa 

de abordar os temas relacionados coa cultura da sustentabilidade e a cooperación nas 

súa respectivas aulas, dando lugar a elaboración dun proxecto formativo co alumando, 

que posibilite un impacto directo na vida escolar e comunitaria. 

Para a realización óptima desta tarefa aplícase o enfoque didáctico da Aprendizaxe-

Servizo, (APS) que favorece a incidencia do coñecemento na formación do 

profesorado, para que sexan os membros deste colectivo quen á súa vez se encarguen 

de recrear o aprendido entre o seu alumnado, xerando neles a motivación necesaria 

para o desenvolvemento de proxectos, no marco da cultura da sustentabilidade, que 

impliquen a transformación real dalgunhas problemáticas socio-ambientais na súa 

contorna escolar e comunitaria. 

En cada centro, tanto en Galicia e República Dominicana, pódese organizar o número 

de proxectos que os docentes estean dispostos a asumir. As únicas esixencia do equipo 

investigador son a contextualización no marco da cultura da sustentabilidade e a 

cooperación, a sistematización do proxecto e a procura de impacto na comunidade 

escolar ou local. A información producida sobre a sistematización dos proxecto 

desenvolvidos nos centros será publicada tanto na plataforma web de ALIANZA TERRA 

como en formato físico. 

5) Deseño de programas formativos.  

De forma un pouco máis ambiciosa, e co unha visión de sensibilidade no tempo, en 

convenio co Instituto Superior de Estudos Educativos Pedro Poveda (ISESP) de 

República Dominicana, no marco do proxecto ALIANZA TERRA, preténdese desenvolver 

unha proposta formativa de “curso de especialización” no eido da cultura da 

sustentabilidade, destinado ao profesorado en formación. O curso de especialización 

implica o deseño de módulos formativos que dean conta dos fundamentos da cultura 

da sustentabilidade, a acción educativa no marco da sustentabilidade, a cooperación 

como eixo central da sustentabilidade e o concepto de cidadanía global, entre outros.  

No deseño do curso de especialización, en todo momento, consideraranse os 

resultados acadados a través do proxecto CSC en República Dominicana, resultados 

que constitúen a base de información para a proposta e desenvolvemento dunha 

proposta contextualizada e pertinente.  

6) Dinamización da plataforma virtual.  

A plataforma virtual será utilizada como medio para a publicación e difusión do 

coñecemento e dos materiais producidos no proxecto, así como espazo de interacción 

entre os docentes de Galicia e República Dominicana. 

A perspectiva metodolóxica e o fundamento pedagóxico oriéntanse así á cimentación 

dun clima de construción conxunta do coñecemento, á creación de lazos de 

solidariedade entre as persoas implicadas no proxecto e á concreción dun horizonte 

humano compartido, aspectos que na súa totalidade poden xerar un alto grao de 

participación e compromiso para o logro dos mellores resultados –materiais, 

académicos e sociais– posibles co proxecto ALIANZA TERRA. 

A elección do enfoque metodolóxico de investigación acción responde á ampla 

experiencia dos membros do Grupo de investigación SEPA-interea da USC e da ONGD 

InteRed no eido de dinámicas educativas transformadoras, mesmo é un claro 

expoñente do compromiso destas entidades co impacto dos procesos de investigación 

na realidade das persoas. 

Resultados 

Ata o momento, no marco do proxecto ALIANZA TERRA só podemos adiantar algúns 

resultados parciais, pois as distintas fases previstas de execución do proxecto aínda 

están en pleno desenvolvemento. 

Por unha banda, reformulouse a base de datos herdada do proxecto CSC, levando a 

cabo un novo tratamento estatístico para obter máis aproximacións analíticas sobre os 

datos dispoñibles. Algúns resultados destas análises serán ofrecidos na presentación 

desta comunicación.  

No entanto, en base aos resultados xa dispoñibles do proxecto de investigación CSC, 

algúns dos cales son descritos por Vargas, Barba e Díaz (2015), e da experiencia do 

proxecto +COMUNIDADE, estanse a desenvolver actualmente os seminarios de 

formación previstos para profesorado de educación secundaria en centros de Galicia e 

República Dominicana. Este programa articúlase en torno a seis módulos de formación 

sobre a cultura da sustentabilidade e a cooperación: 

1. Fundamentos da Cultura da Sustentabilidade 

2. Os problemas socio-ambientais no centro educativo. 

3. A Educación como alternativa fronte ao Cambio Climático. 

4. Eco-feminismo e os coidados no centro educativo 

5. A xestión e uso sustentable de recursos no centro educativo. 

6. O consumo responsable: a vida sinxela como estilo de vida. 

Estes módulos formativos estanse a desenvolver a distintos ritmos cos diferentes 

grupos docentes -segundo dispoñibilidade- nos cinco centros galegos participantes: IES 

de Porto de Son Nº1, IES de Valga, IES Eduardo Pondal, IES Xelmírez I e Colexio Divino 

Maestro (os últimos tres de Santiago de Compostela). Así mesmo, durante o mes de 

febreiro, tense realizado tamén esta mesma formación, aínda que en formato 

intensivo, en algúns dos centros participantes da República Dominicana, como é o caso 

do Liceo Juan Pablo Duarte.  

Neste mesmo sentido, estase a realizar neste mes de febreiro a devolución dos 

resultados do proxecto CSC nos centros de República Dominicana que participaron no 

seu momento desta investigación: Juan Pablo Duarte, Santo Cura de Ars, Felipe Pozo 

Linares e  Enedina Puello Renville. 

Por último, nos vindeiros meses, agárdase emprender o deseño e elaboración de 

materiais didácticos, onde  se recollan os distintos proxectos desenvoltos polo 

profesorado. O obxectivo e elaborar unha guía didáctica de boas prácticas ao redor da 

Cultura da Sustentabilidade, adaptadas ao contexto galego. Así mesmo, do mesmo 

xeito que no proxecto +COMUNIDADE, realizarase unha xornada de peche do proxecto 

co obxectivo de xerar un espazo de convivio e posta en común dos proxectos 

desenvolvidos nos distintos centros educativos. A xornada é de carácter aberto, para 

promover así a visibilidade do traballo realizado e xerar sinerxías entre o colectivo 

docente, así como para animar a outros docentes e membros/as da comunidade a 

participar na continuación dos mesmos, ou a unirse á iniciativa desenvolvida mediante 

este proxecto. 

Conclusións 

O traballo realizado no ámbito dos proxectos mencionados, desenvolvidos durante os 

últimos catro anos, promoven unha continuidade no relativo á abordaxe da Cultura da 

Sustentabilidade en centros de educación secundaria. A súa estabilidade no tempo 

permitiu consolidar unha tendencia nas actuacións orientadas a incluír a Cultura da 

Sustentabilidade no quefacer pedagóxico dos centros participantes, o que afianza unha 

tradición nesta liña que vai máis alá do propio centro educativo, chegando a incidir nas 

comunidades nas que se insiren. 

As sinerxías xeradas entre a Universidade, a ONGD InteRed, os centros educativos e as 

súas respectivas comunidades locais de referencia permite fortalecer un tecido de 

traballo colaborativo neste ámbito, o que facilita o desenvolvemento doutras 

iniciativas de carácter non escolar. Nesta liña estanse a emprender distintas 

experiencias asociadas nos ou dende os centros, como a revitalización de rutas 

patrimoniais, a limpeza de ríos e praias, campañas de redución de envases lixeiros ou a 

substitución dos apliques de iluminación por formatos de baixo consumo. 

Por outra banda, o perfeccionamento das bases de datos, e o novo tratamento 

estatístico dos resultados do proxecto anterior, facilita a elaboración de artigos 

científicos que contribúen ao avance do estado da cuestión, no relativo a educación 

para unha Cultura da Sustentabilidade. Dende esta perspectiva, as achegas difundidas 

permiten a triangulación dos resultados do proxecto con outras investigacións 

realizadas en diferentes contextos, así como promover novas lecturas ao redor desta 

temática. 

Finalmente, pódese concluír que o desenvolvemento de procesos formativos, 

orientados á elaboración de proxectos nos centros educativos,  sitúase como un 

elemento relevante para a práctica da Cultura da Sustentabilidade na vida diaria,  

escolar e comunitaria. 

